
Meierileveranse av kumjølk 
 

Leveranse kumjølk, mill. liter 

 

Leveransen for november vart 125,0 mill. liter, og dette er 8,9 mill. liter (+7,7 %) meir enn i 2019. Per 

november er det levert 6,8 mill. liter (+0,5 %) meir mjølk enn på same tid i 2019. Auken hittil i år i 

forhold til prognosa frå november 2019, basert på eit forholdstal på 0,96, er på 2,8 % (37,5 mill. liter).    

Kvoter og kvotefylling 

 
Kilde: Landbruksdirektoratet 

Forholdstalet for disponibel kvote for 2020 vart 2. april auka frå 0,96 til 1,01, og 8. juni vart det auka til 

1,05. Produksjonstaket er 945 000 liter. 

I 2019 var det 616 produsentar som selde kvote på 52,7 mill. liter. Av dette var 10,5 mill. liter statleg 

oppkjøp. Dette var 285 produsentar fleire enn i 2018, og det vart omsett 21,9 mill. liter meir enn året før.  

Tal frå det ekstraordinære kvotesalet i 2020 har gitt kjøp av statlege kvoter på 35,2 mill. liter, og det er 

436 produsentar som har inngått avtale om sal av kvoter. Av disse er 8 økologiske produsentar.  

For 2021 er forholdstalet fastsett til 1,07. 

Prognose for leveranse av kumjølk  

 

Prognosa for 2020 er berekna til 1 497 mill. liter med eit intervall på 1 496 og 1 498 mill. liter (+/- 1,0 % 

av volumet for desember). For 2021 er forholdstalet 1,07 og prognosa er på 1 535 mill. liter mjølk. Med 

eit avvik på +/- 1 % vil forventa leveranse ligge mellom 1 520- og 1 550 mill.liter. Dette vil gje ei 

kvotefylling på 90,7 %. 

Føresetnad for prognosa i 2021: 

o Det er tatt omsyn til bortfall av kvoter etter oppkjøp til staten på 35 mill. liter  

o Forholdstal på 1,07 

o Det er forutsett høg avdrått gjennom vinteren 2021 med 1 % auke fram til sommaren, men at denne 

vil gå noko ned hausten 2021 (0,5 % auke på hausten) 

o Tal slakt om lag som i år. Det er venta at kyr vert haldne tilbake frå slakt så lenge det går, og at dette 

er viktigaste tiltaket for auka produksjon. 

o Auke i tal mjølkekyr. Det er per 1. okt. registrert 400 fleire insemineringar enn på same tid i fjor. 

Fleire insemineringar framover vil ha liten effekt i 2021. Tal kalvingar er forutsett vil auke med 1,3 %, 

og tal mjølkekyr med 2,3 % (ca. 4 800 kyr) i snitt.  

o Det er venta at fokuset på sommarmjølk vil fortsetje. Prisstimuli er fastsett og lik 2020.  

o Det er tatt omsyn til venta fleire kalvingar på våren basert på insemineringstal i juni til september for 

å legge om til meir sommarmjølk.  

o Fôrsituasjonen siste halvår er forutsett normalt med omsyn til grovfôrmengde og -kvalitet 

o Sal av kvoter frå aktive leverandørar utgjorde i 2019 ca. 20 mill. liter mjølk. Per 29. november hadde 

disse produsentane levert 17,3 mill. liter, og 157 av 186 produsentar leverte framleis mjølk. I januar i 

år leverte produsentane 1,8 mill. liter, og dette er det tatt omsyn til ved inngangen til 2021. Ei gradvis 

nedtrapping på 1 mill. liter i desember og 2 mill. liter i januar er lagt inn i prognosa. 

o Volumet for økologisk er nedjustert med 1,7 mill. liter i 2021 på grunn av overgangar til 

konvensjonell produksjon. 

o Signal om forholdstal i 2022 vil kunne påverke tilpassinga i 2021, særleg siste halvår. Det er forutsett 

at det tidleg i 2021 vert gitt signal om positive utsikter for forholdstalet i 2022. 

o Ein auke til 1 535 mill. liter vil i realiteten tilsvare ein auke på 58 mill. liter frå volumet i 2020 for 

attverande produsentar som skal levere i 2021, basert på at 35 mill. liter blir tatt ut av produksjon (av 

desse er ca. 15 mill. liter leid kvote).  

o Eit forholdstal på 1,07 vil gje ei kvotefylling på 90,7 %. Med eit avvik på +/- 1 % vil intervallet ligge 

mellom 1 520 og 1 550 mill. liter. Det er særleg stor usikkerheit knytt til 2. halvår sidan ein ikkje veit 

noko om fôrgrunnlaget eller tilpassing inn mot 2022. I tillegg er største usikkerheita om ein greier 

auken i dyretalet som det er lagt opp til. Fokus på kjøp/sal dyr er forutsett å ha fokus framover. 

Jan Febr Mars Apr Mai Jun Jul Aug Sept Okt Nov Des

2021 137 125 138 135 137 125 119 115 114 125 128 137

Låg 136 124 137 134 136 124 118 114 113 124 127 136

Høg 138 126 139 136 138 126 120 116 115 126 129 138

Prognoseendringar 2020, mill. liter 

 

 

Hittil i år er det levert 37,5 mill. liter over prognosa før starten på året, ein auke på 2,8 %. Forholdstalet 

auka frå 0,96 til 1,01 den 2. april, og vidare til 1,05 den 8. juni. 

Prognose for leveranse av økologisk mjølk 
 

 

 

 

 

Prognosa for økologisk mjølk er basert på fjorårstal. For 2020 er forholdstalet auka frå 0,96 til 1,05 også 

for økologisk mjølk. Det er truleg at utviklinga på økologiske bruk vil få same trenden som 

konvensjonelle bruk, men i noko mindre grad. Prognosa er berekna til 49,7 mill. liter i 2020. For 2021 er 

forholdstalet på 1,07. Utover dette er det tatt omsyn til at 1,7 mill. liter vil gå over frå økologisk til 

konvensjonell mjølk i 2021. Prognosa for 2021 er på 48,7 mill. liter. 

Prognose feittprosent 

 

 

 

 

I november var feittprosenten 0,3 prosenteiningar lågare enn prognosa. Prognosa for feittprosenten er 

justert ned for desember, januar og februar ned med 0,2 %-einingar i forhold til førre prognose. Vegd 

gjennomsnitt for 2020 er på 4,37 %.  

For 2021 er feittprosenten berekna som gjennomsnitt av siste to år og auke på ca. 0,5 % første halvår på 

grunn av god grovfôrkvalitet og bra avlingar. Siste halvår er det venta ein nedgang i feittprosenten i 

forhold til i år, sidan årets grovfôravling og -kvalitet ser ut til å vere over normalen. Prognosa for 2021 

er forventa uavhengig av forholdstalet og er 4,37 % som årssnitt med variasjon +/- 1 % på 4,32 til 4,41 %. 

Prognose proteinprosent 

 

 

 

Proteinprosenten er justert opp for desember, januar og februar med 0,2 %-einingar i forhold førre 

prognose. Gjennomsnittet for 2020 er utrekna til 3,46 %. For 2021 er det brukt gjennomsnitt for siste 2 år 

som grunnlag. Det har også gitt eit årssnitt på 3,46% uavhengig av forholdstal og med variasjon på 3,43 

til 3,50 % (+/- 1 %). Talet for gjennomsnittleg proteinprosent for året er vekta mot månadsleveransen i 

tabellen.  

Utvikling i kutal (mjølkekyr og ammekyr) 

 

Tal frå Landbruksdirektoratet viser ein nedgang i tal mjølkekyr per 1. mars 2019 på omlag  

2 600 dyr frå året før, ein nedgang på 1,6 %. Foreløpige tal per 1. mars 2020 viser ein kraftig nedgang i 

tal mjølkekyr på 6 800 frå året (-4,8 %). Tal ammekyr har auka dei siste åra, men hadde ein mindre auke 

i 2019 (+1,4 %). I 2020 er auken på 8,5 % (6 400 dyr). 

Kalvinger (mjølkekyr), faktisk og prognose 

 

Prognosa for delar av 2020 byggjer på opplysningar om insemineringsdata for 2019. Det er venta 

nedgang i tal kalvingar i 2020 på 3,9 %. I 2021 er det venta ein auke på 1,3 % i tal kalvingar. 

Kuslakting, faktisk og prognose 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på slakta 

kyr førre år. Det var venta at tilpassing til eit forholdstal på 1,05 i 2020 først og fremst ville skje gjennom 

redusert slakting og auka avdrått. Med sterk auke i slaktinga i 2019 og reduksjon i dyretalet er det 

venta ein nedgang i slaktinga på 18,0 %. I 2021 er det venta ein minimal auke i tal slaktingar på 1,7 % 

med forholdstal på 1,07. 

Mjølkekyr, faktisk og prognose 

 

Siste tal på mjølkekyr er med basis i telledato per 1. oktober 2020. Tabellen viser forventa tal på 

mjølkekyr ved inngangen til kvar månad. Det er forventa ein reduksjon i 2020 på 0,8 %, og ein 

tilsvarande reduksjon er venta i tal mjølkande kyr (-0,6 %). I 2021 er tal mjølkekyr berekna med ein 

auke på 2,3 % for både mjølkekyr og mjølkande kyr ved forholdstal 1,07.  

 

Mjølkande kyr 

 

 200 000

 210 000

 220 000

 230 000

 240 000

 250 000

 260 000

 270 000 Mjølkekyr 2008 - 2021



 

TINE Råvare 

• • • 

11 

 

 

Avdråttsutvikling 

Gjennomsnittleg dagsavdrått i kukontrollen (kg mjølk per ku og dag) 

 

Tal frå kukontrollen viser at avdråttsutviklinga gjekk ned hausten 2019 som følgje av reduserte 

kraftfôrmengder. Avdråttsauken i haust har vore høgare enn i fjor, men noko lågare enn venta. For 2021 

er det venta høg avdrått gjennom vinteren med ein auke på ca. 1,0 % og med lågare avdråttsauke 

utover hausten (0,5 %) ved forholdstal 1,07. 

